
MINUTI


L-ERBATAX-IL PARLAMENT


KUMITAT PERMANENTI DWAR L‑AFFARIJIET SOĊJALI


LAQGĦA NRU 16

L-Erbgħa, 4 ta’ Ottubru 2023 

Il‑Kumitat iltaqa’ fil‑Parlament, il-Belt Valletta, fl-4.39 p.m.

L‑Onor. Katya de Giovanni, President tal‑Kumitat Permanenti dwar l-Affarijiet Soċjali, ippresediet.


PREŻENTI 

L-Onor. Ivan Bartolo, l-Onor. Randolph Debattista, l-Onor. Graziella Galea, l-Onor. Davina Sammut Hili u l-Onor. Paula Mifsud Bonnici (sostitut).

Kien preżenti wkoll il-Ministru għall-Anzjanità Attiva Jo Etienne Abela.

Dr Elaine Burmingham, Research Analyst mal-Kumitat Permanenti dwar l-Affarijiet Soċjali, kienet preżenti. 


TALBA

Il‑President tal‑Kumitat qalet it‑talba.


MINUTI

Il-Minuti tal-Laqgħa Nru 15 li saret fl-10 ta’ Lulju 2023 kienu approvati.


DISKUSSJONI DWAR IR-RAPPORT ANNWALI 2022 MAĦRUĠ MILL-UFFIĊĊJU TAL-KUMMISSARJU GĦALL-PERSUNI ANZJANI  

Għal din id-diskussjoni kien mistieden il-Kummissarju għall-Persuni Anzjani l-Professur Godfrey Laferla. Min-naħa tiegħu l-Professur Laferla ta rendikont tar-rapport annwali maħruġ mill-Uffiċċju tiegħu u informa wkoll lill-Kumitat li kien ilu biss ftit xhur f’din il-kariga ġdida.

Bil-permess tal-Kumitat il-Professur Laferla poġġa fuq il-Mejda tal-Kumitat kopja tar-rapport annwali;

Dok 35  	Kopja tar-rapport annwali intitolat ‘Office of the Commissioner for Older Persons – Annual Report 2022’; 

Wara li tressqet il-preżentazzjoni l-Membri preżenti għamlu diversi mistoqsijiet fuq is-suġġett lill-Kummissarju.


DISKUSSJONI DWAR SUĠĠETTI LI GĦANDHOM JIĠU DISKUSSI MILL-KUMITAT

Iċ-Chairperson informat lill-Kumitat li fit-18 ta’ Ottubru kienet se ssir diskussjoni mal-MFOPD dwar il-benefiċċju tad-diżabilità u l-persuni bi problemi ta’ saħħa mentali, fil-25 ta’ Ottubru preżentazzjoni tar-rapport annwali 2022 mill-Kummissarju għat-Tfal u fl-1 ta’ Novembru diskussjoni ma’ diversi għaqdiet li jaħdmu favur il-persuni b’diżabilità sabiex jiġu megħluba l-isfidi li dawn il-persuni jiffaċċjaw. 

L-Onor. Graziella Galea, f’isem l-Oppożizzjoni semmiet il-proposta li kienet saret fl-aħħar laqgħa sabiex jiġu mistiedna s-Social Work Profession Board, il-Malta Federation of Professionals Association, il-Professur Andrew Azzopardi Dekan fil-Fakultà għat-Tisħiħ għas-Soċjetà u lil Prof. Sue Vella, Head of Department Social Policy and Social Work u l-MCAST.

L-Onor. Galea talbet ukoll li ssir diskussjoni fuq il-prostituzzjoni u t-traffikar tal-persuni, li titkompla d-diskussjoni fuq id-droga u diskussjoni dwar il-benefiċċji soċjali.

L-Onor. Ivan Bartolo talab li ssir diskussjoni fuq l-ambjent għall-persuni neqsin mid-dawl.

Iċ-Chairperson talbet li ssir diskussjoni fuq ir-reżiljenza u għal din il-laqgħa jiġi mistieden il-Professur Carmel Cefai, diskussjoni dwar riċerka li saret fuq ir-razziżmu f’pajjiżna mill-Professur Gordon Sammut u li jiġu mistiedna l-Kunsill Nazzjonali tal-Anzjani għaliex talbu  li jitlaqgħu mal-Kumitat.


Fl-aħħarnett iċ-Chairperson informat lill-Kumitat li kienet irċeviet stedina mill-Caritas sabiex iqattgħu tliet sigħat mar-residenti fid-dar tal-Caritas. 


Fis-5.35 p.m. il‑Kumitat aġġorna għal data li kellha tiġi kkomunikata aktar tard.






SKRIVAN TAL‑KUMITAT
Stephen Grech

